HAUTSAK HARROTZEN

Euskal Herrian, 2025eko abenduaren 17an

ATZOKO MAHAI PAREKIDEA ETA NEGOZIATZAILEA

Beste behin ere, agerian geratu da sailak etxerako lanak ez

dituela egiten.

Bileraren gai ordenak atal mamitsuak barnebiltzen bazituen ere,

ez da eraginkorra izan, aurrez aipaturikoagatik.

Urtea noraezean amaitzera goaz, zerumugan lan asko egiteko
daude, baina horiek guztiak lantzeko tresnarik ez digute
ahalbidetu.

LEKUALDATZE LEHIAKETA ETA IKASTETXEEN ATXIKIPENA

Ikasturte honetan lekualdatze lehiaketa izango da langile finkoentzat eta irizpideak

finkatzen hasteko bilera izan zen atzokoa.

Badakigu baliabideak esleitzeko irizpiderik gabe zaila dela gaiari behar den bezala
heltzea, baina guztia gehiago atzeratu ez dadin, irizpide posible batzuen inguruan
jardun ginen, STEILAS izan baitzen gai honen inguruan sailari ekarpenak helarazi

dizkion sindikatu bakarra.

Lanketa nahiko azaletik izan zen, bileran egon behar zuen Aniztasunerako eta
Inklusiorako zuzendaria ez bait zen bertaratu, beraz aurrera egitea ia ezinezkoa izan
zen. Sailari, zuzendaria egongo den beste bilera bat eskatu genion eta dirudienez

urte hasieran izango dugu aukera.

Ikastetxeen atxikipenaren inguruan ere aritu ginen. Sailak dokumentu bat helarazi
digu irizpideak lantzen hasteko, baina dokumentuak gabeziak ditu, azalpen gutxi eta

ez ditu kasuistika ezberdinak kontenplatzen.

Sektoreko kolektibo ezberdinek atxikipen ezberdina izango dutenez, guretzat oso
garrantzitsua da lanketa hau tentu handiz egitea, beraz, dokumentua sakonki

aztertu, eta ekarpenak egingo dizkiogu.

ORDEZKAPENEKIN ARAZOAK

Ordezkapen kontratu partzialak metatzeko aukeraren harira, aurreko Mahai
Negoziatzailean Steilasko zerbitzu juridikoak prestatutako txostena helarazi genion
Hezkuntza sailari. Hala ere, atzoko bileraren aurretik ez genuen inolako erantzunik

jaso.

Azken urteetan beti esan zaigu kudeaketa hau ezinezkoa dela, jakitun izan garenean
Haurreskolak Partzuergoan aspaldi metatzen dituztela ordezkapen kontratuak.
Badirudi oraingoan argudiorik gabe utzi ditugula eta gure sektorean ere urtarriletik

aurrera ordezkapen kontratu partzialak metatuko dituztela jakinarazi digute.

Bi kontratu mota ezberdin ezin dituztenez egin, nobazio bidez egingo dute, kategoria,
lurralde eta kontratu mota berdina duten langileekin, hala ere, jakin, ezin izango dela

bakante erdi bat eta ordezkapen bat metatu.

Berri ona bada ere, ordezkapenekin dauden arazoak bere horretan jarraitzen dute eta
hauekin amaitzeko, atzo berriro ere, gure lanak beste zerrendetan puntuatzeko

eskaera berretsi genuen, besteak beste.

Hezkuntza Sailak, hizkuntza eskakizuna B2ra jaisteko akordio proposamena helarazi
zigun, baina argi eta garbi adierazi genion beste behin ere, Steilasek ez duela neurri

hau inondik inora babestuko.

IRAKASLEEN GAZTE BERRITZE PLANA

Atzoko bileran, 60 urtetik gorako irakasleek duten ordu-metaketen plana lan-
legepeko hezitzaileei ere ahalbidetzea eskatu genuen berriro. Jakitun gara gure
sektorea feminizatua dela eta, kasu askotan, langileek kotizazio-urte gutxi dituztela.
Une honetan, txanda-kontratua hartzeko aukera blokeatuta dago, eta, gainera,

langile guztiek ez dituzte aukera hori baliatzeko beharrezko baldintzak betetzen.

Hezkuntza Sailak adierazi digu neurria 2026-2027 ikasturtean jarriko duela martxan.

Gure iritziz, ordea, neurri hori aurten bertan aplikatzeko aukera badago, baina

horretarako ez dago inolako borondaterik. Atzo, urtarrilean martxan jartzeko eskaera

luzatu genion sailari, baloratuko zutela adierazi ziguten.

MERITU LEHIAKETAREN ONDORIOZKO KALTEORDAINAK

Hezkuntza Sailak jakinarazi du LEParen ondorioz lanpostua galdu duten, finkatu ez
diren, eta hiru urtetik gora bakante batean egon diren langileei kalte-ordainak ofizioz

ordainduko dizkietela.

ABENDUKO ORDAINSARIA

Irakasleen lan hitzarmen berriaren eraginez, Fisioterapeutek, Okupazio Terapeutek
eta Gizarte langileek soldata igoera jaso zuten irailean. Badirudi Ogasunak arazo
teknikoak jarri dituela eta azaroko lansarian irakasleei igoera ez zaiela aplikatu. Bai
aldiz, Fisioterapeutei, Okupazio Terapeutei eta Gizarte Langileei. Beraz, sektoreko
kolektibo hauek, abenduko lansarian kenkaria izango dute eta Ogasunarekin arazoa

konpontzen denean denek jasoko dute igoera atzeraeraginarekin.

Gogoan izan, HLE, ZHI eta Transkribatzaileei, abenduko lansarian aurrez gaizki

ordaindu zutenaren kenkaria aplikatuko dutela.

www.steilas.eus

Araba © 945 14 11 04 Bizkaia © 944 10 02 98 Gipuzkoa © 943 46 60 00 Nafarroa ® 948 21 23 55
araba@steilas.eus bizkaia@steilas.eus gipuzkoa@steilas.eus nafarroa@steilas.eus



